
ᐊᔾᔨᒌᖏᑦᑐᐊᓗᖕᓂᒃ 
ᐃᖏᕐᕋᔾᔪᑎᖃᖃᑦᑕᖅᑐᒍᑦ 
ᐅᑭᐅᖅᑕᖅᑐᒥ!

ᐃᓚᖏᑦ ᐃᖏᕐᕋᔾᔪᑏᑦ ᐅᑭᐅᖅᓯᐅᑏᑦ.  
ᐃᓚᖏᓪᓗ ᐊᐅᔭᖅᓯᐅᑏᑦ. ᐃᓚᖏᓪᓗ 
ᐃᖏᕐᕋᔾᔪᑏᑦ ᐊᕐᕌᒍᓕᒫᖅ 
ᐊᑐᖅᑕᐅᓲᑦ. 

ᒪᓂᖅᑲᖅ ᐊᐳᑎᖃᖅᑎᓪᓗᒍ, ᐊᒥᓱᑦ 
ᖃᒧᑕᐅᔭᑲᑕᓲᑦ. ᖃᒧᑕᐅᔭᐃᑦ 
ᓯᑯᒃᑰᓲᖑᒻᒥᔪᑦ. ᖃᐅᑕᒫᑦ 
ᓄᒃᑕᐅᑕᐅᓲᑦ, ᐊᖑᓇᓲᑕᐅᓪᓗᑎᒃ, 
ᖁᕕᐊᓱᒍᑕᐅᓪᓗᑎᒡᓗ!

ᐃᓚᖏᓪᓗ ᓄᒃᑕᖅᐸᒃᑭᕗᑦ 
ᕿᒧᒃᓯᕐᓄᑦ ᐅᑭᐅᒃᑯᑦ. ᑕᐃᔅᓱᒪᓂ, 
ᕿᒧᒃᓯᖅᐸᓚᐅᖅᓯᒪᔪᑦ 
ᐅᖓᓯᒃᑐᐊᓗᓕᐊᖅᑐᑎᒃ 
ᐊᖑᓇᓱᒋᐊᖅᑐᑎᒡᓗ. 
ᒫᓐᓇᐅᔪᖅ, ᕿᒧᒃᓯᖅᐸᓕᖅᑐᑦ 
ᑲᔾᔭᐅᓴᑐᐃᓐᓇᖅᖢᑎᒃ. 

ᖃᒧᑏᑦᑕᐅᖅ ᐃᖏᕐᕋᔾᔪᑕᐅᓲᖑᒋᕗᑦ 
ᐊᐳᑎᒃᑯᑦ ᓯᑯᒃᑯᓪᓗ. ᖃᒧᑏᒃ 
ᑲᓕᑕᐅᔪᓐᓇᖅᑑᒃ ᖃᒧᑕᐅᔮᓐᓄᑦ 
ᕿᒻᒥᕐᓄᓪᓗ. ᐅᓯᔾᔪᑕᐅᓲᖑᕗᑦ  
ᐃᓄᖕᓂᒃ, ᓂᕿᓂᒃ, ᐊᑐᕆᐊᓕᖕᓂᒡᓗ. 

ᐊᐅᔭᒃᑯᑦ, ᐃᓄᐃᑦ ᐃᒫᒍᑦ 
ᐊᐅᓪᓚᓲᖑᒋᕗᑦ. ᐃᓚᖏᓪᓗ 
ᐅᒥᐊᖃᓲᖑᕗᑦ ᐊᐅᓚᐅᑎᓕᖕᓂᒃ. 
ᐅᒥᐊᑦ ᐊᐅᓚᐅᑎᓖᑦ ᐃᓄᖕᓂᒃ 
ᐊᑐᕆᐊᓕᖕᓂᒡᓗ ᐅᓯᓲᑦ. 
ᐊᖑᓇᓱᒍᑕᐅᓲᑦ, ᐊᐅᓪᓛᕈᑕᐅᓪᓗᑎᒃ, 
ᑲᔾᔭᐅᓴᕈᑕᐅᓪᓗᑎᒡᓗ.

ᐅᐱᕐᖔᒃᑯᑦ, ᐊᐅᔭᒃᑯᓪᓗ, ᐅᑭᐊᒃᑯᓪᓗ, 
ᑐᒃᑲᕆᐊᓕᒃᑐᖃᓲᖑᒋᕗᖅ. 
ᐅᑭᐅᖅᑕᖅᑐᒥᐅᑦ ᑐᒃᑲᕆᐊᓕᓲᖑᕗᑦ 
ᖁᕕᐊᒋᓪᓗᓂᔾᔪᒃ. ᑐᒃᑲᕆᐊᓕᒡᓗᓂ 
ᐃᖃᐃᓕᓴᕈᑎᑦᑎᐊᕙᐅᒋᕗᖅ. 

ᐅᐱᕐᖔᒃᑯᑦ, ᐊᐅᔭᒃᑯᓪᓗ, 
ᐅᑭᐊᒃᑯᓪᓗ, ᐊᒥᓱᑦ ᑎᓴᒪᓕᓲᖑᕗᑦ. 
ᑎᓴᒪᓖᑦ ᓄᓇᒃᑰᕈᑕᐅᓲᑦ 
ᓇᐅᒃᑯᑐᐃᓐᓇᖅ. ᑎᓴᒪᓖᑦ 
ᓇᕈᔾᔪᑎᒋᔭᒃᓴᐃᑦ.  
ᐃᒡᓗᕋᓛᓕᐊᕈᑕᐅᓲᖑᒋᕗᑦ 
ᐊᖑᓇᓱᒋᐊᕈᑕᐅᓪᓗᑎᒡᓘᓐᓃᑦ.

ᐊᕐᕌᒍᓕᒫᖅ, ᓄᓇᒃᑰᕈᑏᑦ 
ᓄᓇᒃᑰᕈᑎᑯᔅᓱᐃᓪᓗ ᓄᓇᓕᒐᓴᖕᓂ 
ᐅᑭᐅᖅᑕᖅᑐᒥ ᐊᑐᖅᑕᐅᓲᑦ. 
ᐊᒥᓱᓂᒃ ᐅᓯᔪᓇᖅᑐᑦ ᐃᓄᖕᓂᒃ 
ᐊᑐᕆᐊᓕᖕᓂᒡᓗ ᓄᓇᓕᖕᓂ.

16



17



18



ᐊᕐᕌᒍᓕᒫᖅ, ᖃᖓᑕᓲᒃᑯᑦ 
ᐊᐅᓪᓚᕋᓲᖑᕗᑦ ᐃᓄᐃᑦ. 
ᐊᖅᑯᑎᑕᖃᖏᒻᒪᑦ ᓄᓇᓕᖕᓂᒃ 
ᑲᓲᒪᑎᑦᑎᔪᓂᒃ ᐅᑭᐅᖅᑕᖅᑐᒥ. 
ᖃᖓᑕᓲᒃᑯᑦ ᐊᐅᓪᓚᖃᑦᑕᖅᐳᑦ 
ᓄᓇᓕᖕᓄᑦ ᖃᓪᓗᓈᓄᓪᓗ. 
ᖃᖓᑕᓲᑦ ᐅᓯᓲᖑᒋᕗᑦ ᐊᑐᒐᒃᓴᓂᒃ 
ᓄᓇᓕᖕᓄᑦ.

ᐅᑭᐅᖅᑕᖅᑐᒥ, ᐊᔾᔨᒌᖏᑦᑐᐊᓗᖕᓂᒃ 
ᐃᖏᕐᕋᔾᔪᑎᖃᓲᖑᕗᒍᑦ 
ᓇᕈᔾᔪᑎᒋᓪᓗᒋᑦ ᓄᓇᓕᑦᑎᓐᓂ 
ᓄᓇᓖᓪᓗ ᓯᓚᑖᓄᑦ.

ᖃᓄᐃᑦᑐᓂ ᐃᓄᐃᑦ ᐃᖕᒋᕐᕋᔾᔪᑎᖃᑦᑕᖅᐸᑦ 
ᐅᑭᐅᖅᑕᖅᑐᒥ? 

ᓱᓕᔪᖅ ᐅᓂᒃᑳᖅ ᐱᒋᐊᕈᑎᓕᒃ ᓱᕈᓯᕐᓄᑦ ᖃᓄᖅ ᑐᑭᖃᕐᒪᖕᒑᖅ 
ᐃᖕᒋᕐᕋᔾᔪᑎᖃᕐᓂᕐᒥᒃ ᓄᓇᕗᒻᒥ ᐊᑐᖅᑕᐅᓲᓂᑦ ᐅᑭᐅᖅᑕᖅᑐᒥ. 

*   *See inside cover for more information.

What kinds of vehicles do 
people use in the North? 
This non-fiction book 
introduces children 
to some of the means of 
transportation Nunavummiut  
use in the Arctic.


